
ڈرون کی حفاظت کے 
بارے میں اہم معلومات

آپ کو اپنا ڈرون زمینی سطح سے 
120 میٹرز سے زائد اونچائی پر 

بالکل نہیں اڑانا چاہیے۔

آپ کو اپنے ڈرون کو دیگر لوگوں 
سے کم از کم 30 میٹرز سے زائد 
فاصلے پر رکھنا چاہیے اور اسے 

کسی شخص کے اوپر نہیں اڑانا 
چاہیے۔

آپ کو ایک وقت میں صرف ایک 
ڈرون اڑانا چاہیے۔

صرف دن کی روشنی کے اوقات 
میں اڑان بھرنی چاہیے۔

آپ کو انہیں آبادی والے علاقوں 
کے اوپر نہیں اڑانا چاہیے۔ اس 

میں ساحل سمندر، پارکس، 
تقریبات، یا گیموں کے دوران 
کھیل کے میدان شامل ہیں۔

آپ کو اپنے ڈرون کو اس طرح سے 
نہیں اڑانا چاہیے جس سے کسی 

دیگر جہاز، شخص یا جائیداد 
کے لیے خطرہ پیدا ہوتا ہو۔ دیگر 
لوگوں کی پرائیویسی کا احترام 

کریں۔

آپ کو اپنے ڈرون کو نظر کی 
سیدھ میں رکھنا چاہیے۔ اس کا 
مطلب ہے کہ آپ کو ہمیشہ اپنی 

آنکھوں سے اسے دیکھنے کے 
قابل ہونا چاہیے )کسی ڈیوائس، 

اسکرین یا چشموں کے ذریعے 
نہیں(۔ بادل، دھند اور دھوئیں 

میں اسے مت اڑائیں۔

آپ کو اپنے ڈرون کو کسی ایسے 
علاقے کے اوپر یا نزدیک نہیں اڑانا 

چاہیے جس سے عوامی حفاظت 
متاثر ہو یا جہاں ایمرجنسی 

آپریشنز کیے جا رہے ہوں۔ اس 
میں ایمبولینس، پولیس، سرچ 

و ریسکیو، یا آگ بجھانے کی 
کوششیں شامل ہوتی ہیں۔

اگر آپ کے ڈرون کا وزن 250 گرام 
سے زیادہ ہے، تو آپ کو اسے کسی 

کنٹرولڈ ایئرپورٹ )کنٹرول ٹاورز 
والے ایئرپورٹس(  کے 5.5 کلومیٹر 

کے اندر نہیں اڑانا چاہیے۔ اگر اس 
کا وزن 250 گرام یا کم ہے، تو آپ 

5.5 کلومیٹر کے اندر اسے 45 میٹرز 
تک اونچائی پر اڑا سکتے ہیں لیکن 

اسے ایئرپورٹ کی حدود سے باہر 
رہنا چاہیے اور دیگر کسی جہاز کے 
لیے خطرات پیدا نہیں کرنا چاہیے۔ 

وزن سے قطع نظر، اسے رن وے 
اپروچ اور روانگی کے راستوں سے 

دور رکھنا چاہیے۔ 

کنٹرول ٹاورز کے بغیر نسبتاً 
 چھوٹے ایئرپورٹس کے نزدیک، 

آپ اپنے ڈرون کو 5.5 کلومیٹر کے 
اندر اڑا سکتے ہیں۔ اگر آپ کو 

ایک عملہ بردار جہاز کے نزدیک  
ہونے کی خبر ملتی ہے، تو وہاں 

سے دور ہٹ جائیں اور اپنے ڈرون 
کو تیزی اور حفاظت کیساتھ زمین 

پر لے آئیں۔ 

اگر آپ کسی ہیلی کاپٹر لینڈنگ 
سائیٹ کے 1.4 کلومیٹر کے اندر 
ہیں اور نزدیک میں ، اڑان بھرتے 

یا زمین پر اترتے ہوئے، کسی ہیلی 
کاپٹر کے بارے میں خبر ملتی ہے 

تو آپ کو اپنے ڈرون کو لازماً دور لے 
جانا چاہیے اور اسے حفاظت سے 

زمین پر اتار لینا چاہیے۔ 

اگر آپ اپنے ڈرون کو کام )تجارتی 
طور پر( کے لیے اڑاتے ہیں، تو 

اضافی قواعد کا اطلاق ہوتا ہے۔ 
آپ کو اپنے ڈرون کو رجسٹر کروانا 

ہوگا اور ایک لائسنس یا منظوری 
حاسل کرنی ہوگی۔ اگر آپ صرف 

تفریح کے لیے اڑاتے ہیں، تو 
کسی رجسٹریشن یا منظوری کی 

ضرورت نہیں ہے۔


